
Að fara í heimsókn á Litla-Hraun er öðruvísi en að fara í
heimsókn annars staðar. Það getur verið skrítið og það
er alveg eðlilegt að það séu allskonar tilfinningar sem
koma fram. Þegar þú ferð á Litla-Hraun þá gætir þú
þurft að keyra í svolítinn tíma til þess að komast
þangað.

Þið megið taka með ykkur smá snarl að heiman ef þið
viljið borða í heimsókninni.



Inni í móttökuhúsinu tekur gott starfsfólk á móti ykkur.

Þegar þið komið að Litla-Hrauni þá sjáið þið háar
girðingar og hlið. Hjá hliðinu þarf að stoppa bílinn og
hringja bjöllu. Hliðið er svo opnað fyrir ykkur. Þegar þið
eruð komin inn fyrir hliðið þá leggið þið bílnum og
gangið að móttökuhúsinu.



Starfsfólkið er í svörtum búningi. Þið segið
starfsfólki hvað þið heitið og hvern þið eruð
að heimsækja. Ef þú ert með síma með þér
þá þarf að geyma hann í læstum skáp.

Í móttökuhúsinu hittir þú þann sem þú ert að
heimsækja og þið gangið saman í Barnakot.

Í Barnakoti er dót sem hægt er að leika sér með eins og
til dæmis litir, kubbar og leikjatölva. Þar er líka sófi,
eldhús og sjónvarp. Það má líka leika sér úti á
útisvæðinu.

Þegar heimsóknatímanum er lokið er gott að kveðja
áður en þið gangið út í bíl.

